
UDALAK DIRU-LAGUNTZA BAT EMAN DIO
ZAPOREAK-i LESBOSKO LARRIALDIA ARINTZEKO

Donostiako Udalak, Lankidetza zinegotzigoaren bitartez, "Zaporeak" 
GKEari 20.000 euroko diru-laguntza zuzena ematea adostu du, duela 
hiru urtetik Chios uhartean garatzen ari den proiektuari laguntzeko.

Diru-laguntza hurrengo Gobernu Batzarrak berretsiko du, eta Zaporea
zonaldean egiten ari den lan solidarioa babesten du, iragan irailean 
izandako sutearen ondorioz larriagotu dena.

Duñike Agirrezabalaga Kooperazio zinegotziak adierazi duenez, 
"Irailaren 9an suak errefuxiatuen gunea suntsitu zuenetik, egoerak ez
du hobera egin. Sute hark agerian utzi zituen landa-eremuaren 
gainpopulazioa, asilo-sistemaren arazo handiak eta uhartean 
blokeatuta dauden eta soilik Greziako gobernuaren menpe dauden 
milaka pertsonen oinarrizko gabeziak ".

Gaur egun, errefuxiatuak beste esparru batean daude, baina haien 
baldintzak ez dira nabarmen hobetu. "Moirako kokagune berrian, 
errefuxiatuek janari bakarra jasotzen dute egunero, eta, horretarako,
ilara amaigabeak egin behar dituzte. Zaporeak-ek banaketa ofizialetik



baztertutako pertsona ahulenei janaria emateko sistema bat sortu du 
".

Zuzeneko diru-laguntza horrekin, Donostiako Udalak "Moirako sutea: 
Lesbosko larrialdia arintzen" proiektua babestu du. Lesbos uhartera 
elikagaiak bidaltzea, uhartean elikagai freskoak erostea, elikagaien 
biltegia kudeatzea, sukaldaritzako txandetarako boluntarioak 
aukeratzea, janaria prestatzea eta erabiltzea eta ondoren banatzea 
aurreikusten du proiektuak.

Aipatu behar da 2016ko martxotik Zaporeak Grezian errefuxiatuei 
jaten ematen ari dela, 700.000 anoa baino gehiago banatuta, 400 
boluntario baino gehiagoren laguntza solidarioarekin. 2017ko urritik 
Atenasko Victoria Social Centerren ari dira lanean.


